
Te Aratohu Kaiako
Ko te horopaki

Ka hoahoatia e te ākonga tētahi pānui e whakatairanga ana i tētahi kaupapa e whai wāhi ana te Māori pēnei i:

· Te Matatini

· Te Manu Kōrero

· Te Auahi Kore

· Te wiki o te reo Māori
· Matariki
· Te Koroneihana rānei 

hei whakaaturanga māna.  Mā te ākonga ētahi tohu, ētahi tauira rānei o te ao Māori e rangahau hei āwhina i a ia ki te whakarite i tāna whakaaturanga.  Ka mutu tana rangahau ka tuhituhi ia mō āna i rangahau ai, ā, ka hangā e te ākonga tāna pānui.  Ka kōrero hoki ia e pā ana ki āna i tautuhi ai, me tāna ake whakaaturanga.  

Ko te wāhi

Ka mahi i te kura, i te kāinga, i ngā puna o te mōhio pērā i te whare pukapuka, te whare toi, te whare pupuri taonga, ngā tūranga ipurangi, heoi, kei te kaiako te tikanga whakariterite.

Hei whakarite:

· Ko ētahi pānui o mua e whakatairanga ana i ngā kaupapa Māori.
· Ko ētahi rauemi waihanga toi mā te ākonga pēnei i te pene hinu/whītau, te pepa, te peita, te aha atu, te aha atu 
· Ko te kāmera ataata hei pupuri i ngā kōrero ka whakaaturia.

· Ko te whakamau ataata ki te VHS mō ngā mahi whakaōrite.

· Ko te rūma hei wāhi aromatawai i te whakaaturanga.

· Ko te rā aromatawai i te whakaaturanga.

Hei whakahaere:

· Ka āta kōrerohia ngā tohutohu me ngā whakaritenga.

· Ka noho tahi me te ākonga ki te whitiwhiti kōrero e pā ana ki ngā āhuatanga, ngā tohu, ngā tauira anō hoki e kitea ana i ngā whakaaturanga Māori.

· Ka  hoahoatia e te akonga tētahi pānui e whakaatu ana i ngā tohu o te ao Māori me ngā āhuatanga o tōna ake ao e hāngai ana ki te kaupapa.
· Ka  hoatu ētahi pānui ki te ākonga hei tauira.
· Ka  waiho te ākonga ki te rangahau i ētahi tohu, ētahi tauira rānei e  ngākaunui ana ia. 

· Ka mutu te rangahau ka kohia e te ākonga ētahi kōrero matua mō ngā tohu, ngā tauira rānei nāna i whiriwhiri hei kaupapa tuhituhi māna.

· Ka homai  te ākonga i tāna tuhituhi ki te kaiwhakaako i mua i te rā whakaaturanga.
· Me waitohu e te ākonga tētahi tauākī e whakamana ana nāna tonu tāna ake whakaaturanga i waihanga.

· Ka whakamārama ā-waha te ākonga i tāna whakaaturanga.

Ngā Rauemi:

· Ko ētahi pānui o mua e whakatairanga ana i ngā kaupapa Māori.
· Ko ētahi rauemi waihanga toi mā te ākonga pēnei i te pene hinu/whītau, te pepa, te peita, te aha atu, te aha atu. 
· Ko te kāmera ataata hei  pupuri i ngā kōrero ka whakaaturia.

· Ko te whakamau ataata ki te VHS mō ngā mahi whakaōrite.

· Ko te rūma hei wāhi aromatawai i te whakaaturanga.

· Ko te rā aromatawai i te whakaaturanga.

Mōhiohio Āpiti:

· Mā te ākonga tāna tuhinga whakamārama, tāna ake whakaaturanga me te kōrero mō tāna whakaaturanga e whakarite.

· He mahi takitahi te aromatawai nei.

· Kei roto i ngā Āpitihanga nei ētahi tauira mahinga reo, tauira ariā, tauira hanganga kōrero, tauira kupu hoki mō ia kōeke, hei āwhina i ngā kaiako ki te whakatakoto kaupapa.  Ko ngā tauira e whai ake nei, ko ērā i ngā kōeke e tika      ana mō tēnei reanga.

· Tirohanga whānui, wh. 27

· Ngā Pūkenga, wh. 52 & 56

· Whāinga Paetae, wh. 50 & 54

· Whārangi whakamārama, wh. 92, 99 & 107

· Ngā Āheinga Reo, wh. 110-120

· Ngā Ariā o te Reo, wh. 121-128

· Te Wetewete i te Reo, wh. 129-137

· Ngā Rārangi Kupu, wh. 138-186

Ngā Aratohu


Ko te horopaki

Ka hoahoatia e koe tētahi pānui e whakatairanga ana i tētahi kaupapa e whai wāhi ana te Māori pēnei i:

· Te Matatini

· Te Manu Kōrero

· Te auahi kore

· Te wiki o te reo Māori
· Matariki
· Te Koroneihana rānei 

hei whakaaturanga māu.  Māu ētahi tohu, ētahi tauira rānei o te ao Māori e rangahau hei āwhina i a koe ki te whakarite i tāu whakaaturanga.  Ka mutu tāu rangahau ka tuhituhi koe mō āu i rangahau ai, ā, ka hangā e koe tāu pānui.  Ka kōrero hoki koe e pā ana ki āu i tautuhi ai, me tāu ake whakaaturanga.  

KEI WAREWARE, me āta tirotiro ngā paearu paetae kia mōhio ai koe ki ngā āhuatanga o te aromatawai nei e tutuki pai ai ngā mahi i a koe.

Ka whakaritea e te kaiako te rā e tū ai koe ki te whakamārama i tāu whakaaturanga.

Hei mahi:

· Ka āta kōrerohia ngā tohutohu me ngā whakaritenga.

· Ka noho tahi koutou me te kaiako ki te whakawhitiwhiti kōrero e pā ana ki ngā āhuatanga, ngā tohu, ngā tauira anō hoki e kitea ana i ngā whakaaturanga Māori.

· Ka hangā e koe tētahi pānui e whakaatu ana i ngā tohu o te ao Māori me ngā āhuatanga o tōu ake ao e hāngai ana ki te kaupapa.
· Ka  hoatu ki a koe ētahi pānui hei tauira māu.
· Ka  waiho koe ki te rangahau i ētahi tohu, ētahi tauira rānei e rata ana koe. 

· Ka mutu te rangahau ka kohia e koe ētahi kōrero matua mō ngā tohu, ngā tauira rānei nāu i whiriwhiri hei kaupapa tuhituhi māu.

·  Ka hoatu e koe tāu tuhituhi ki te kaiwhakaako i mua i te rā whakaaturanga.
· Me waitohu e koe tētahi tauākī e whakamana ana nāu tonu tāu ake whakaaturanga i waihanga.

· Ka whakamārama ā-waha koe i tāu whakaaturanga. 

Ngā Rauemi:

· Ko ētahi pānui o mua e whakatairanga ana i ngā kaupapa Māori.
· Ko ētahi rauemi waihanga toi pēnei i te pene hinu/whītau, te pepa, te peita, te aha atu, te aha atu. 
· Ko te kāmera ataata hei pupuri i ngā kōrero (mā ngā mahi whakaōrite).

· Ko te rūma hei wāhi aromatawai i te whakaaturanga.

· Ko te rā aromatawai i te whakaaturanga.

	Taunakitanga – Paetae

	Ka āta mātakitaki whakaaturanga te ākonga e taea ai te whakarite rangahau,  te hanga i tāna ake whakaaturanga, me te whakamārama mai i tērā.
	· Ka āta mātakitaki, ka whakamārama i te whakaaturanga. 
	· Ka āta mātakitaki, ka whakamārama i te whakaaturanga; ka tautuhi, ka kōrero hoki i ngā tohu nō te ao Māori.


	· Ka āta mātakitaki, ka whakamārama i te whakaaturanga; ka tautuhi, ka kōrero hoki i ngā tohu nō te ao Māori me ā te kaihanga ake.



	
	· Ka whakarite, ka hanga i te whakaaturanga.


	· Ka whakarite, ka hanga i te whakaaturanga e mau ai ngā tohu nō te ao Māori.
	· Ka whakarite, ka hanga i te whakaaturanga e nanakia ai ngā kōrero me te whakauruuru tohu.


Mai i ngā taunakitanga katoa ka whakatau ai te aromatawai.

